Defnyddio fideo: Stori’r Nadolig - Y Gwŷr Doeth  
Mathew 2: 1-2; 9-12
Bydd angen lawrlwytho’r fideo o adran fideos www.beibl.net, a chael sgrin a sain er mwyn ei ddangos i’r gynulleidfa.

..............
· Mi hoffwn i fod yn frenin gyda coron ar fy mhen. Mi fyswn i’n byw mewn palas; mi fysa gen i weision yn cario bwyd a diod i mi; mi fyswn i’n dweud wrth bawb beth i’w wneud!

· Mi hoffwn i fod yn frenhines. Mi fyswn i’n byw mewn castell; mi fysa gen i blatiau a chwpanau aur; mi fyswn i’n dweud wrth bawb beth i’w wneud hefyd!

· Ond weithiau dydy bod yn frenin ddim mor hawdd. Mae’n bosib bod yn frenin gwael, brenin sy’n gwneud y penderfyniadau anghywir. Mae’r Beibl yn rhoi hanes un brenin gwael – ei enw oedd Herod. Gwyliwch y fideo yma: 
Er gwybodaeth dyma eiriau’r fideo:
Herod oedd y Brenin pan gafodd Iesu ei eni ym mhentref Bethlehem, Jwdea.

Daeth gwŷr doeth o wledydd y dwyrain a gofyn, “ Ble mae’r un sy newydd gael ei eni yn frenin yr Iddewon?  Gwelson ni ei seren yn codi yn y dwyrain a dyn ni yma i’w addoli ef.”
Dyma’r seren a welson nhw yn y dwyrain yn mynd o’u blaen, nes iddi aros dros yr union fan lle roedd y plentyn. Roedden nhw wrth eu bodd.

Pan aethon nhw i mewn i’r tŷ, dyna lle’r oedd y plentyn hefo’i fam, Mair, a dyma nhw’n disgyn ar eu gliniau o’i flaen a’i addoli. Dyma nhw’n rhoi anrhegion gwerthfawr iddo o aur, thus a myrr. Yn nes ymlaen rhybuddiodd Duw nhw mewn breuddwyd i beidio mynd yn ôl at Herod. Felly dyma’r gwŷr doeth yn teithio adre ar hyd ffordd wahanol.
· Roedd y gwŷr doeth wedi teithio’n bell iawn. Roedden nhw’n chwilio am frenin newydd. Roedd gan y brenin newydd seren arbennig – seren oedd yn arwain y gwŷr doeth ar eu taith o’r dwyrain.
· Rodd Herod yn gynddeiriog (yn grac iawn). Roedd o eisiau gwybod pwy oedd y brenin newydd! Roedd o eisiau gwybod lle roedd y brenin newydd! Roedd Herod eisiau lladd y brenin newydd.

· Ond roedd Duw yn gofalu am y brenin newydd. Iesu oedd ei enw, a chafodd ei eni mewn stabl ym Methlehem. Arweiniodd y seren y gwŷr doeth at y baban – ac fe blygon nhw i lawr o’r flaen a’i addoli. Rhoddon nhw dri anrheg iddo – aur, thus a myrr.
· Iesu oedd brenin newydd yr holl fyd. Iesu oedd Mab Duw, ac roedd Duw wedi ei anfon i’r byd fel anrheg sbesial i bawb o bobl y byd er mwyn i ni gael cyfle i ddod i adnabod Duw drwy weld cariad Iesu ar waith ar y ddaear.

· Dyma dd’wedodd angel wrth Mair, mam Iesu,
 Bydd Iesu’n ddyn pwysig iawn, a bydd yn cael ei alw'n Fab y Duw Goruchaf. Bydd yr Arglwydd Dduw yn ei osod i eistedd ar orsedd y Brenin Dafydd, a bydd yn teyrnasu dros bobl Jacob am byth.     [Luc 1:32-33]
· Gwnaeth Herod y penderfyniad anghywir wrth beidio â chroesawu Iesu. Doedd gan Herod ddim amser i Iesu, ac roedd o eisiau ei ladd.

· Y Nadolig hwn, gobeithio y byddwn ni gyda amser i gofio mai Iesu ydy gwir frenin yr holl fyd. Er na chafodd ei eni mewn palas, er nad oedd ganddo weision i gario bwyd iddo roedd Duw wedi ei ddewis i achub yr holl fyd drwy ddweud wrth bawb am gariad Duw.
· Gweddïwn: Ein Tad, diolch am y baban Iesu ac am newyddion da’r Nadolig. Diolch mai Iesu ydy Brenin yr holl fyd, a’i fod ganddo orsedd yn y nefoedd. Helpa ni i addoli Iesu fel gwnaeth y gwŷr doeth dros ddwy fil o flynyddoedd yn ôl. Amen.

